
Аннотация. Ушбу мақолада тукли чигитларни минерал ўғитлар, билан қобиқлаб 

экишни технологияларини тажриба шароитида таққослаш натижалари ва уруғлик 

чигитларни макро ва микро ўғит композициялари билан қобиқлаб экиш бўйича ўтказилган 

тажрибалардан олинган натижалари келтирилган. 

Калит сўзлар: уруғлик чигитлар, С-6524 навли пахта чигити, супераммофос-К, 

супераммофос-К+СuSO4*5H2O, уруғлик чигитлар қобиқлаш, фаоллашган сув, 

макроўғитлар, микроўғитлар. 

ПОДКОРМКА СЕМЯН АЗОТНО-ФОСФОРНЫМИ УДОБРЕНИЯМИ В 

СЕЛЬСКОМ ХОЗЯЙСТВЕ 

Аннотация. В данной статье представлены результаты сравнения технологии 

шелушения ворсистых семян минеральными удобрениями в условиях опыта и результаты, 

полученные в опытах по шелушению семян композициями макро- и микроудобрений. 

Ключевые слова: семена, семена хлопчатника С-6524, супераммофос-К, 

супераммофос-К+SuSO4*5H2O, обработка семян, активированная вода, макроудобрения, 

микроудобрения. 

TOP DRESSING OF SEEDS WITH NITROGEN-PHOSPHORUS FERTILIZERS IN 

AGRICULTURE 

Abstract. This article presents the results of comparing the technology of peeling fleecy 

seeds with mineral fertilizers under experimental conditions and the results obtained in 

experiments on seed peeling with compositions of macro- and microfertilizers. 

Keywords: seeds, cotton seeds S-6524, superammophos-K, superammophos-

K+SuSO4*5H2O, seed treatment, activated water, macrofertilizers, microfertilizers. 

 

КИРИШ 

Уруғлик чигитларни макро-ва микроўғит композициялари билан қобиқлаб экишга 

доир амалий тажрибаларга асосланган ҳолда биз (2004,2005,2006й) Турақўрғон тумани 

Кичик қўрғонча гулшани жамоа хўжалигида тукли С-6524 навли пахта чигити (60*30*2 

схемада) жорий усулда (дориланган чигит экилган биринчи вариант) электрокимёвий 

фаоллашган сув билан (рН=10) ивитилган (иккинчи вариант), аммофос билан қобиқланган 

(учинчи вариант), аммофос+СuSO4*5H2O (тўртинчи вариант), супераммофос-К билан 

қобиқланган (бешинчи вариант) ва супераммофос-К+СuSO4*5H2O (олтинчи вариант) 

экилди. 

ТАДҚИҚОТ МАТЕРИАЛЛАРИ ВА МЕТОДОЛОГИЯСИ 

Биз тажриба ўтказган (2004-2005-2006 «Кичик қўрғонча фермер хўжалиги) экин 

майдонларининг фосфор ва калий билан таьминланганлик даражаси қуйидаги 1-жадвалда 

кўрсатилган). 

«Кичик қўрғонча» фермер хўжалигида экин майдонларининг фосфор ва калий 

билан таьминланганлик даражаси(картограмма асосида) 

                                                                                             1-жадвал 

№ 

Тупроқни фосфор ва 

калий билан 

таьминланганлик  

даражаси 

Гумус % 

Тупроқдаги миқдори, мг/кг 

Фосфор 

Р2О5 
1 га % Калий К2О 1 га % 

1 Жуда кам 0-0,40 0,15 
0-100 

101/11 
0-100 13/1,4 

2 Кам 0,41-0,80 16-30 505/55,6 101-200 
575/63,

4 

3 Ўртача 0,81-1,20 31-45 295/32,5 201-300 
313/34,

4 

4 Етарли 1,21-1,60 46-60 8/0,8 301-400 8/0,8 

Тажрибаларни ўтказиш учун жами 1 га майдон танланиб, вариантлар тўрт қатордан 

тўрт такрорий усулда экилди. Экишдан сўнг барча вариантлар енгил суғорилди. 1.05.2004 

йил кунги текширувларда ғўза ниҳолларини унувчанлиги текширилганда (уч такрорийлик 

асосида учтадан агатда) биринчи вариант (дориланган чигит)да ҳар 2 метр оралиқда ўнта 

донадан, иккинчи вариант (электрокимёвий фаоллашган сув рН=10)да 11,3 донадан 

учинчи вариант (аммофос билан қобиқланган)да 9 донадан, тўртинчи  вариант 

(аммофос+СuSO4*5H2O, билан қобиқланган)да 14,3 донадан, бешинчи вариант 

(супераммофос-К билан қобиқланган)да 12,0 донадан, олтинчи вариант 

(супераммофос+СuSO4*5H2O билан қобиқланган)да 11 донадан кўчатлар униб чикди. 

2004 йилги ўтказилган текширувларда (1.05.2004) унувчанлик биринчи вариантда 16,6 

дона, иккинчи вариантда 11,6 дона, учинчи вариантда 9,6, тўртинчи вариантда 14,3 дона, 

бешинчи вариантда 13,6 дона, олтинчи вариантда 12,6 донани ташкил килди. 2004 йилги 

ўтказувларда эса тегишли тартибда (1.05.2004) биринчи вариантда 16 дона, иккинчи 

вариантда 9,6 дона, учинчи вариантда 16,6 дона, тўртинчи вариантда 12,6 дона, бешинчи 

вариантда 15 дона, олтинчи вариантда 12 дона ғўза ниҳоллари униб чиққанлиги 

кузатилди. 

Ғўза ниҳолларининг униб чиқиши ҳар беш кун оралигида барча кузатувларда  

ҳисоб қилинди.  

ТАДҚИҚОТ НАТИЖАЛАРИ 

Уруғлик чигитларни қобиқлаб экишни ғўза ниҳоллари унувчанлигига таьсирини 

ўрганиш, биринчи вариант (фон)га нисбатан хулоса қилинганда учинчи ва бешинчи 

вариантларда (яъни аммофос ва супераммофос-К ўғитини ўзи билан қобиқланганда) 

тўртинчи ва олтинчи вариантларда (СuSO4*5H2O) микроэлемент қўшилган вариантларда 

экишдан сўнгги биринчи кузатувларда (5 май,2004,2005, 2006) унчалик фарқи катта 

бўлмади. Лекин охирги ўн кун ўтгандан сўнги кузатувларда ижобий таьсири яққол 

сезилди. 

2004 йил чигит экилгандан сўнг об-хаво яхши келиб ниҳоллар бир текис униб 

чиқди. Яганадан сўнг 10 м ораликда ўртача биринчи вариантда 98,2, иккинчи  вариантда 

80,8, учинчи вариантда 85,9, тўртинчи вариантда 94,8, бешинчи  вариантда 82,0, олтинчи 

вариантда 82,4 донадан кўчатлар қолди. 1993-1994 йилларда эса яганадан сўнг тажриба 

вариантларида тегишли равишда 10 м ораликда 78,8-94,2 дона ва 76,6-85,8 донадан ғўза 

кўчатлари ривожланди. 

Ғўзалар баландлиги 2004 йил тажрибалардаги кузатувларда (биринчи вариант) 

фонда 25.06.2004 йил кунида ўртача 16,20 см, ён шоҳлари сони 1,8 дона, шоналар 1,02 

донадан ҳар туп ғўза ҳисобида тўғри келган бўлса, электрокимёвий сув билан (рН=10) 

ишлов берилган иккинчи вариант ва аммофос (учинчи вариант), супераммофос-К 

(бешинчи вариант) билан микроэлементсиз қобиқланган уруғлик чигит экилган 

майдондаги ҳар битта туп ғўзада жорий усулга нисбатан 1-1,2 дона ён шоҳлар сони 

кўплиги ва ҳосил элементлари кўплиги аниқланган. Айникса, ҳосил элементларга, 

ғўзанинг ўсиши ва ривожига ижобий ва кескин таъсири электрокимёвий фаоллашган сув 

билан (иккинчи вариант), аммофос+СuSO4*5H2O билан қобиқланган(тўртинчи вариант) ва 

супераммофос-К+СuSO4*5H2O билан қобиқланган(олтинчи вариант) чигитлар экилган 

майдонларда яққол намоён бўлди. 

2004-2005 йилларда ўтказилган тажрибаларда ҳам жорий усулга нисбатан ғўза 

баландлиги, ён шоҳлари, ҳосил элементлари сони ортиқ бўлиши кузатилди. Тажриба 

натижалари жадвалларда келтирилган. 

Тажрибаларда ҳосил элементларини ўзгариши кузатилганда август ва сентябр 

ойларида жорий усул(биринчи вариант)га нисбатда қолган барча вариантларда айниқса 

электрокимёвий фаоллашган сув қўлланилган (иккинчи вариант) ва 

микроэлемент(СuSO4*5H2O) қўшилиб қобиқланган аммофос ва супераммофосли тўртинчи 

ва олтинчи вариантларда очилган кўсаклар, шона, гуллар сони жорий усулдаги биринчи 

вариантга нисбатан ортиқлиги кузатилди. 

Тажрибаларда ҳосил йиғиш 2004 йилда бешинчи терим билан якунланди. Жорий 

усул (биринчи вариант)га нисбатан учинчи ва бешинчи вариантларда пахта ҳосилдорлиги 

тегишли тартибда 1,8-2,0 ц/га ортиқ бўлди. Иккинчи вариантда 6 ц/га, тўртинчи вариантда 

5 ц/га ва бешинчи вариантда эса бу кўрсаткич мос равишда 5,6 ц/га га ортиқ бўлди. 2004-

2005 йилларда ўтказилган тажрибаларда ҳам жорий усулга нисбатан учинчи ва бешинчи 

вариантларда 2,6-2,5 ц/га (2004 йил) ва 2,3-2,5 ц/га (2005 йил) пахта ҳосили ортиқ бўлди. 

2004 йил иккинчи вариантда 7,2 ц/га, тўртинчи вариантда 6,7 ц/га ва олтинчи 

вариантларда эса тегишли равишда 7,1 ц/га ва 2005 йилда эса иккинчи вариантда 6,8 ц/га, 

тўртини вариантда 5,9 ц/га ва олтинчи вариантда эса тегишли равишда 6,3 ц/га пахта 

ҳосили жорий усулга нисбатан ортиқлиги кузатилди. 

Об-хавонинг совуқ ва ёмғирли келишига қарамай экишни 10 апрелларда бошлашни 

тавсия этган бўлсакда кўп хўжаликларда (6 та хўжаликка чигит таркатган эдик) экишни 24 

мартда бошлаб юборишган. Бу пайт тупроқда нам етарли бўлмаган ва тупроқ ҳарорати 2-

30С бўлган холос. Экишдан сўнг ҳарорат яна пасаяди ва кучли ёмғир билан алмашди. Шу 

туфайли чигитлар униши сезилмади. Хўжаликларда бронатак билан дориланган термик 

усул билан ишлов берилган ва қобиқланган (қобиқланган чигит 153 гектар майдонга 

экилган эди, шундан 15% ни сақлаб қолинди). 

Аммо кунлар иссиб ниҳоллар уна бошлагач қобиқланган чигитлар ҳам кетма-кет 

униб чиқди ва кейин экилган чигитлар ғўзасидан бақуватроқ ривожланди. Пудратчилар 

эса қайта экмадилар ва яхши ҳосил олдилар. Ташвиқот билан қайта экишдан сақлаб 

қолинган ва 10 апрелдан сўнг (11-13 апрелларда экилган пахта майдонларида биз 

Дехконобод жамоа хўжалиги учинчи бригадасида (ўн учинчи апрелда чигит экилган ) 

олти гектар майдонни текшириш учун танлаб олдик. Бунда икки гектар майдонга 

қобиқланган (аммофос+аммонийли селитра (2%)+мис сульфат =Р2О5:N :Си = 4:1:0,05) 

қобиқ вазни умумий вазнинг 26-27% ни ташкил этди, умумий намлиги 9% бўлди.  

Тўрақўрғон тумани Кичик қўрғонча гулшани фермер хўжалигидаги ғўзанинг 

ривожланишини кузатиш натижалари 

2-жадвал 

12.07.2004 

1-вариант 

фон 

2-вариант 

тажриба 

105 

 

102 

46-52 

 

54-60 

49 

 

57 

981 

 

1051 

29 

 

39 

- 

 

- 

- 

 

- 

10,0 

 

10,9 

18.07.2004 
1 вариант 

2 вариант 

105 

102 

53-63 

63-72 

58 

68 

1082 

1142 

168 

252 

- 

- 

31 

53 

12,8 

14,5 

28.07.2004 

1 вариант 

2 вариант 

105 

102 

64-71 

72-82 

67 

77 

652 

725 

390 

492 

- 

- 

22

2 

27

6 

12,6 

14,9 

12.08.2004 

1 вариант 

2 вариант 

105 

102 

72-80 

78-89 

76 

84 

517 

587 

338 

394 

- 

2 

43

5 

59

8 

12,9 

15,8 

2.09.2004 

1 вариант 

2 вариант 

105 

102 

- 

- 

- 

- 

52 

72 

28 

86 

16

6 

21

2 

76

4 

92

0 

10,1 

12,9 

Чигит экилгач яна ёмгир ёғди. Ниҳоллар ёмғир сувига 7-9 кун ичида униб чиқди. 

Яна бир хафта ўтгач агатларга сув таралди. Майдонларда гектарига 100 минг тупдан ортиқ 

кўчат борлиги аниқланди.  

Биз ғўзанинг ривожланиши ва ҳосил тугишини кузатиб бордик (2-жадвал). 

Яганадан сўнг иккала майдондаги кўчатлар сони бир-бирига яқин қолди. Жорий усул 

(фон) биринчи  вариантда гектарида 105 минг, тажрибада иккинчи вариантда 102 минг 

тупдан ғўза ривожланди. Тажриба вариантида ғўзанинг ўсиши ва ривожланиши тез бўлиб 

(12.07.2004 й-12.08.2004 й текширувларида) фондаги ғўзаларга нисбатан буйи 8-10 см 

баланд ва ўртача иккитадан ён шоҳлари кўп бўлди. Ҳосил элементлари эса ўртача икки ва 

уч донага кўп бўлди, ҳамда уларни яхши тутиб қолди. Илдиз чириш касаллиги юз бермади 

(аксинча илдизлар бақувват ва кўп толали бўлди), гаммоз ва вильт касаллиги (10%) 

нисбатан тажрибада (2%) 80% камайди. Кураклар эса  тажрибада вариантида ўн иккинчи 

августдан очила бошлади. Ҳосил ўн кун олдин етилди ва тўртинчи  сентябрь куни пахта 

терими бошланди. Фондаги пахталар беш терим билан тажриба вариантидаги пахталар эса 

тўрт терим билан тугалланди. Ҳосилдорлик фонга (37ц/га ) нисбатан (44ц/га гектарига 

етти центнер ошди (3-жадвал). Қобиқлаш цехининг куввати соатига 3-4 тонна чигитни 

қобиқлаш имконини берди. 

Тўрақўрғон тумани Кичик қўрғонча гулшани фермер хўжалигидаги  тажрибаларда 

ҳосилдорлик натижалари 

5

ер

1 

Нам-77 

қобиқ-

сиз 

13.04.2004 7.09.2004 7,0 11,0 10,0 6,0 3,0 37,0 - 

2 

Нам-77 

қобиқ-

ли 

13.04.2004 4.09.2004 10,0 15,0 13,0 6,0 - 44,0 7,0 

МУҲОКАМА 

Тўрақўрғон тумани Кичик қўрғонча гулшани фермер хўжалигидаги тажрибаларда 

ғўза ривожи ва ҳосилдорлиги (Наманган-77 навида, ўртача 100 тадан кўчат ҳисобида, 1996 

й)  3 жадвалда келтирилган. 

Тажриба цехидаги қурилмалар тузилиши ва ишлаш жараёниларини мақсадга 

мувофиқ биринчи маротаба синаб кўрдик ва камчиликларини аниқладик (авваллари 

махсус-кичик қурилмани ишлатар эдик). Макро ва микро ўғитларнинг сувли эритмаси 

(суспензия) тайёрловчи уни пурковчи форсункалар қобиқлагич яхши ишлади. Қуритиш 

учун тик (вертикал) қуритгич ясаган эдик. Нам қобиқли чигитлар юқоридан берилиб, 

кетма-кет қия ўрнатилган тешикли пластиналардан тушиши тез бўлганлиги учун иссиқ 

хаво остидан берилди, қобиқ етарли меъёригача қуримади. Сўнг (горизонтал ётиқ 

барабанли (барабан узунлиги тўрт метр) қуритгич ишлатдик. Унда ҳам чигитнинг қуриш 

вақти 2-3 минут бўлгани учун қуритгичга чигит билан паралел ҳолда 270оС ҳароратда 

берилган иссиқ ҳаво қобиқли чигитнинг умумий намлигини 19-21% дан 15-16% гача 

тушира олди холос. Бунда қуритгичдан чиқаётган ҳаво буғ аралашмаси ҳарорати 75-80оС 

га қобиқли чигит ҳарорати 40-50оС ҳароратига тенг бўлди. Чигитнинг униб чиқиши эса 

76-80% ни ташкил этди. Чигит мағзини қуритиб (ўлдириб) қуймаслик учун иссиқ хаво 

ҳароратини 150оС га туширдик. Бунда чиқиш 50оС га тенг бўлди. Қолган намликни очиқ 

ҳавода қуритишга тўғри келди. Кейинчалик қобиқни қуритиш жараёнини ўрганиб чиқдик. 

Бунда чигит ҳарорати 50-65оС дан ошиб кетмаслиги учун қобиқли чигитларни анашу 

ҳароратларда икки босқичли қуритиш жараёнини ўргандик. Тажриба учун Наманган-77, 

С-6524 ва Фаргона-3 пахта чигит навлари ишлатилди. Чигитлар сараланмаган ва тукли 

эдилар. Намлиги эса 7,8-8,5% эди. 

Аммофос, аммонийли селитра ва мис сульфат тузлари аралашмасини 

(Р2О5:N:Си=4:1:0,05 ли миқдорида) сувда аралаштирилиб суспензия тайёрладик. Аммофос 

заррачалари ўлчами 500 микрондан кичик ва суспензияда сув миқдори 32-33% бўлганда 

0,5 соат аралаштирилганда яхши оқувчан суспензия ҳосил бўлди (ўғитлар аралашмасини 

NaKMЦ нинг 1% ли сув эритмасида ҳам тайёрладик ). 

1-расмда дастлабки тукли чигитлар, анъанавий усулда экишга тайёрланган тукли 

чигитлар ва минерал ўғитларни сувдаги эритмаси билан қобиқланган тукли чигитлардан 

намуналар тасвирланган. 

 
А 

 
Б 

 
 

В 

А) тукли чигитлар; Б) анъанавий усулда экишга тайёрланган тукли чигитлар; В) минерал 

ўғитларни сувдаги эритмаси билан қобиқланган тукли чигитлар 

1-расм. Ҳар хил усулда экишга тайёрланган тукли чигитлардан намуналар 

ХУЛОСА 

Тукли чигитларни азот фосфорли ўғитлар  билан қобиқлаш уларнинг 

сочилувчанлигини ошириш билан бирга, лаборатория ва дала шароитидаги унувчанлиги 

ҳамда потенциал ҳосилдорлиги юқори бўлган уруғликлар олиш имконини беради, тукли 

чигитлардан уруғлик сифатида фойдаланиш бир гектар ерга кетадиган уруғлик сарфини 2 

мартага камайтириб, далаларнинг ҳосилдорлигини асосан, энг қимматбаҳо ҳисобланган 

биринчи терим ҳисобига 3,3 ц/га дан 7,0 ц/га гача кўпайтириб, фермер хўжаликларининг 

моддий манфаатдорлигини оширади. 

